
Shri Komalambasameta Sharngapanistutih

శ్రీకోమలామ్బాసమేత  శార్ఙ్గపాణిస్తుతిః

(కుమ్భకోణస్థలే )
త్రయస్త్రింశత్కోటి   త్రిదశగణసంసేవితపదః
సహ శ్రీభూమిభ్యాం  కనకనలినీరోధసి వసన్ ।
అమన్దానానన్దాన్   స్వయమవకిరన్ సేవకదృశోః
ముకున్దః  శార్ఙ్గాస్త్రో  మనసి మమ నిత్యం విహరతు ॥ ౧॥
కుశలమవనతానాం కుమ్భకోణస్థలే  యః
కలయతి నివసన్ వై కాఞ్చనాబ్జిన్యుపాన్తే  ।
కులిశధరముఖేభ్యః కోమలామ్బాసహాయః
స భవతు మమ చిత్తే సన్తతం  శార్ఙ్గధన్వా  ॥౨॥
త్రింశత్త్రకోటి   వసురుద్రదివాకరాది
దేవాదిదేవగణసమ్మతసేవ్యమానమ్ ।
అమ్భోజసమ్భవచతుర్ముఖగీయమానం
వన్దే శయానమిహ భోగిని శార్ఙ్గపాణిమ్  ॥ ౩॥
ఉత్తానశాయినముదారకిరీటచూడం
ఉత్ఫుల్లపద్మనయనం  హ్యుపధానబాహుమ్ ।
ఆజానుబాహుమమలం ఫణిరాజతల్పే
శార్ఙ్గేశమచ్యుతమహం  ప్రణతోఽస్మ  నిత్యమ్ ॥ ౪॥
సకలభువనమాతా సాగరాధీశజాతా
ప్రణమదమరకామా  భాస్కరక్షేత్రధామా  ।
శకలితభవమూలా శార్ఙ్గధన్వానుకూలా
ప్రవిమలముఖబిమ్బా  పాతు మాం కోమలామ్బా ॥ ౫॥
మథితాదమృతామ్భోధేరవతారమవాప్యయా ।
జగతామభయం చక్రే తనుతాం కోమలా శ్రియమ్  ॥౬॥
ఇతి కుమ్భకోణస్థలే  శ్రీకోమలామ్బాసమేత  శార్ఙ్గిపాణిస్తుతిః  సమాప్తా ।

